
<<Zonï ngek’o ra jmurïji k’o pjéchi ra jmutï k’o jmurte k’o Mamïji kja nuyo 16 Jmurjñiñi a 
Jñiñi B’onrro ngek’o ra tsjaji Tr’onï nuyo Janzi tr’ópjï pes’iji ngek’o ra pépjiji ne kjéé 

2025>> 

 

Ko ne zonï nte o juajnïji 80 nte k’o panraji (ts’ich’a nzi naja Jmurjñiñi) k’o ra édyi kjo najo’o ñeje 
kjo so’o ra tsjaji k’o ts’ab’épji k’o o jñus’ïji ma o tsjaji o Tr’onï nuyo Janzi tr’opjï pes’iji ngek’o ra 
pépjiji ne kjéé 2025.  

K’o otïji ngek’o ra so’o ra pépji ngeje:  

 

• Ra ngeje nte k’o o xórï ne ciencias sociales, humanidades, físico-matemático, 
ingenierías; Tr’ajmurjñiñi ñeje nga’anji ñeje pjanra janzi ra ngontr’ïji ma ra pépjiji, k’o mamï 
jarga kja k’o ts’ab’épji¸ k’o tr’ezi k’o pés’i ja ra jñanra jarga tsja o b’épji ngek’o ra chézhé 
ne Jñiñi ñeje yo ts’i jmurte k’o otr’ï ërë. 

• K’o pjé panra ra pés’i na kjéé kja nuyo jokï jéb’i jmurte; ts’ab’épji jmurte, janzi pés’iji ngek’o 
ra pépjiji; ja ga édyiji nuyo ts’ab’épji ñeje ma kjaji k’o ts’ab’épji janzi tr’opjï pés’iji ngek’o 
ra pépjiji.  

• Xo ñeje, k’o zézhi kja b’épji jmurte, k’o b’émi mamï ñeje ma kjaji najo’o ñeje ma pés’iji 
nrame ngek’o ra moji kja jmurte jak’o ra mamïji ngeje. 

Ne b’épji juajnï nte k’o nra panra ngeje nziyo nrame: 

 

1. Jñuns’ï trju’u. Ne pa’a 16 ne naja zana xo ñeje 16 ne yeje zana ne kjéé 2025 kja ne 
Mbëxmexa Juensibi k’o ne ra Pépji kja Jmurte ne Tr’angumï ñeje kja o xiskomï ne 
Tr’angumï jako Juajnïji kjo ra Ngara a Xóñi a Tr’ajñiñi. 

2. Ra nuji najo’o o skuama. Ne pa’a 18 naja zana xo ñeje ne pa’a 19 yeje zana ne kjéé 
2025 k’o nte k’o pépji kja Tr’angumï jako Juajnïji kjo ra Ngara a Xóñi ra jñanra najo’o o 
skuama k’o o nzhoji. Ma dya ri jo’o k’o xiskomï k’o o nzho’o, ra xipjiji k’e nte k’o ne ra 
ngara a xóñi, ra pés’i 48 nrame ngek’o ra jizhi najo’o o xiskomï. K’o xiskuama k’o órïji k’o 
dya jo’o ma dya ra nzhoji kja nrame jak’o mamï dya ra kortpïji jñii. 

3. Tr’onï. Ne pa’a 20 naja zana xo ñeje ne pa’a 21 yeje zana ne kjéé 2025, yeje nte k’o pépji 
kja Tr’angumï ra kjaji tr’onï kja o juensibi k’o o nzho’o najo’o o xiskomï k’o dyót’ïji. K’o nte 
k’o ra pés’i na punkjï pezhe chjenjui xo ma no’o 80 mokï k’o ra pépji ma ra ngïb’ïji xo ñeje 
60 ñeje 80, ra ngeji k’o ra ngara kja tsjïnï jñaa. 

4. Ngïb’ïji. Ne pa’a 26 yeje zana k’o Jmurngumï k’o Pépji ko k’o Jmurte ñe jichi Jarga tsjapï 
ne IECM kja b’épji yo jmurte ra ngïb’ï ngek’o ra juajnï k’o ts’ich’a nte k’o nra panra. Ma ra 
nguarï, ra xits’iji ñe ra kosteji ko na xiskuama jak’o mamï ja go ngeme nzi naja nuyo 
Jmurjñiñi. 

Ra unïji na xiskomï jak’o pépjiji xo na skuama jak’o mamï o nro’o k’o n’año nte k’o panra k’o 
kja na jo’o o b’épji ma mamïji kjo na jo’o k’o b’épji ma xipjiji pjé ra kja k’o nte kja ne Zónï.   


